
Зноў вятрыска ў голлі сумуе
І дажджамі зашторана неба…
На цябе, лістапад, не крыўдую –
Як заўжды ты прыйшоў калі трэба.

На ўзлескі, палі і ў дубравы
Ты прыйшоў па нязменных законах,
Каб завершыць асеннія справы,
Прад зімою падняўшы заслону.

Мы цябе заставацца не просім,
Лістападам расстанне завецца.
Без цябе не закончыцца восень
І зіма без цябе не пачнецца.

Яўген ПЯСЕЦКІ
Фота аўтара

